
Akronimu

CDD         	 Community Driven Development
EIP  	      	 Ekipa Implementasaun Programa
EJS  		 Ekipa Jestaun Suku 
EOM         	Ekipa Operasaun no Manutensaun
FDCH       	 Fundus Dezenvolvementu Capital Humano
FS            	 Fasilitador Suku 
JIS           	 Jéneru no Inkluzaun Sosial
KPA          	 Komisaun Planeamentu no Akontabilidade
MAE         	 Ministériu Administrasaun Estatál 
MIS          	 Management Information System (Sistema Jestaun 
                	 Informasaun)	
PNDS       	 Programa Nasionál Dezenvolvimentu Suku
PNDS-SP 	 Programa Apoiu PNDS 
PTK          	 Padraun Tekniku Konstrusaun 
PREB         Programa Retornu Ekonómiku Baziku

Sumariu Ezekutivu
Relatóriu ida ne’e hanesan relatóriu 20 trimestre ne’ebé kobre implementasaun atividades PNDS 
husi fulan Abril too Junho 2018. Relatóriu Programa Nasionál Dezenvolvimentu Suku (PNDS) halo 
hodi submete ba iha Ministériu Administrasaun Estatál hodi aktualiza rezultadu ne’ebé mak atinji 
durante 20 trimestre tuir Planu Asaun Anual 2018 . Rezultadu implementasaun PNDS xave sira 
hanesan:

Progresu Ezekusaun Orsamentu PNDS

Ba tinan 2018 Governu Timor Leste liu husi Ministériu Administrasaun Estatál aloka orsamentu 
rejime duo-décimo ba PNDS liu husi rubrika bens de servisus hamutuk $200,000.00 kada trimestre 
no gastus atinji ona 77,383.62 (39%) ba viajen lokal, hadia ekipamentus, kumbustivel no salariu ba 
ajentes administrasaun publiku.

Progresu Gastus Subsídiu Operasional no Infraestrutura Suku husi tinan orsamentu 2016 no 
2017

Progresu gastus subsídiu no infraestrutura 20 trimestre 2018 ba suku tuir faze mak hanesan tuir mai:

Progresu Fiziku husi projeitus kontinuasaun

Iha 2018, projeitus PNDS 17 seidauk remata husi total projeitu 360 (faze 1 no faze 2) ne’ebé 
hahú iha tinan 2016 no kontinua iha 2017. 99,3% finaliza ona konstrusaun no halo ona enkontru 
akontabilidade final 100%.

Progresu konstrusaun ba uma Ofisial Polisia Suku (OPS) hamutuk 14 uma 9 mak atinje ona 
100%, halo ona enkontru akontabilidade final no halo inagurasaun. Falta suku 5 mak iha prosesu 
finalizasaun konstrusaun. PNDS no PNTL serbisu hamutuk hodi halo inagurasaun ba uma OPS iha 
Suku Wenunuk Postu Administrativu Metinaro, Municipiu Dili.

Progresu Igualidade Jéneru no Inklusaun Sosial (JIS)

Pontu Fokal JIS iha PNDS kompleta ona programa talk show radio iha munisipiu tolu (3) hanesan: 
Baucau, Aileu no Bobonaro. Dezenvolve video aprendizajem kona ba dezenvolvementu inklusivu ba 
fasilitador PNDS nian. Finaliza Planu Asaun Anual (PAAJIS) no matadalan implementasaun Jeneru 
no Inkluzaun Sosial.

Treinamentu
Durante trimester ida ne’e Governu Timor Leste liu husi FDCH fornese kapasitasaun ba funsionariu 
PNDS no komunidade hamutuk nain 21 (F = 5, M = 16). Governu Australia (DFAT) mos fo apoiu 
kapasitasaun ba funsionariu nain 95 (F = 18, M = 77) . Total partisipante 116 (F = 23, M = 93).

Kapasitasaun ba Funsionariu PNDS

1. Introdusaun
Planu Estratejiku Dezenvolvimentu Nasional (2011-2030) identifika prioridade dezenvolvimentu 
sosial no ekonómiku nian. Atu atinji metas ida ne’e Governo Timor-Leste defini Programa Nasional 
Dezenvolvimentu Suku (PNDS) sai hanesan mekanismo nasionál hodi bele aselera dezenvolvimentu 
iha territorial Timor -Leste tomak.

Governu Timor Leste iha tinan 2018, liu husi Ministériu Administrasaun Estatál aloka orsamentu 
rejime duo-décimo ba PNDS liu husi rubrika bens de servisus hamutuk $200,000.00 kada trimestre. 
Alokasaun ida ne’e utiliza ba atividade monitorizasaun viajen lokal, hadia ekipamentus, kumbustivel 
no salariu ba ajentes administrasaun publiku.Iha tinan 2018, PNDS seidauk hetan alokasaun ba 
orsamentu transferensia publiku (osan infraestrutura no operasional suku nian). Bele hare esplikasaun 
detailu hanesan iha tabela tuir mai:

Tabela 1. Gastus Orsamentu PNDS Tuir Kategoria 20 Trimestre 2018

Fontes Informasaun Husi finansa MAE

Atividade seluk ne’ebé mak PNDS hala’o durante 20 trimestre ne’e mak kontinua fo apoiu tékniku 
ba projeitu kontinuasaun 2017 no mos halo monitorizasaun ba implementasaun projeitu pilotu hari’i 
uma ba Ofisial Polisia Suku (OPS). PNDS mos komesa prepara prosesu pilotu ba Programa Retornu 
Ekonómiku Báziku (PREB) no projeitu fatin halimar (Playground) ba pre-eskolar.

2. Rezultadu Implementasaun PNDS 20 Trimestre 2018
PNDS iha rezultadu prinsipál 5 (hare anexu 2) ne’ebé mak presija atinji liu husi atividade sira ne’ebé 
mak defini husi programa. Tuir mai esplikasaun detaillu konaba rezultadu implementsaun husi fulan 
Abril - Junhu 2018, tuir Planu Asaun Anual PNDS 2018.

2.1 Hametin PNDS nia Sistema, Prosesu no Prosedimentu 

Atividade 1.2: Staff PNDS Hetan Treinamentu

Iha tinan 2018, Sekretariadu Nasionál PNDS akredita ba orsamentu duodécimo ba treinamentu 
husi FDCH ho montante $15,238.00 ba fulan tolu ( Abril-Junhu 2018) ho nia objetivu atu hasa’e 
koñesimentu, abilidade no kapasidade individual hodi bele hala’o servisu ho efisiente no efikasia. 
Governo Australia kontinua mos fo apoiu treinamentu ba PNDS. Funsionariu PNDS no komunidade 
hamutuk nain 116 (F = 23, M = 93) partisipa iha treinamentu hirak ne’e. Detalhu kona-ba atividade 
deskreve iha tabela kraik ne’e:
￼
Tabela 2. Sumariu treinamentu ne’ebé finansia husi FDCH no Governo Australia Abril – 
Junhu 2018

Sistema Jestaun Informasaun (MIS) PNDS

PNDS liu husi Kontabilista, Enjineriu no Ofisial MIS iha municipiu kontinua hatama dadus ba iha 
sistema jestaun informasaun konaba progresu fisiku, finansa no partisipasaun komunidade husi 
atividade PNDS. PNDS nasional halo aktualizasaun konaba sistema utilizasaun dadus no hare 
konaba rezultadu nasional hodi produs relatoriu. Produs matadalan rua hanesan matadalan 
aplikasaun hatama dadus no matadalan ba relatoriu 
2.2 Hasa’e Partisipasaun no Kapasitasaun Komunidade Sira  

Atividade 2.1: Kapasitasaun ba membrus Ekipa Jestaun Suku no Komunidade

Formasaun no kapasitasaun ba iha Ekipa Jestaun Suku no komunidade kontinua hala’o husi ekipa 
PNDS. Treinamentu ida ne’e hala’o atu aumenta kapasidade EJS iha area planeamentu, jestaun, 
konstrusaun, inklusaun sosial, finansas, operasaun no manutensaun (modul A-L).
Durante fulan Abril – Junhu 2018 fasilitador PNDS la fornese fo treinamentu foun ba membru Ekipa 
Jestaun Suku no komunidade tanba siklu PNDS remata tiha ona no hein hela siklu tuir mai.

Atividade 2.2: Partisipasaun Feto iha Atividade PNDS
Partisipasaun komunidade hamutuk ema nain 566 partisipa iha atividade PNDS iha nivel suku, liu-liu 
atividade enkontru akontabilidade final. Husi total partisipante ne’e, 187 ka 33% mak feto.

2.3 Infraestrutura ho kualidade diak hari’i no mantein ona husi Komunidade

Atividade 1.3: Rejistu no Resolve Keixa
PNDS liu husi Ekipa Jestaun Keixa iha Sekretariadu PNDS nasionál la simu keixa foun husi 
komunidade durante 20 trimestre 2018.

Atividade 3.1: Kualidade Tekniku Projeitu PNDS

PNDS kontinua halo supervisaun ba projetus kontinuasaun husi tinan kotuk hodi asegura kualidade 
tékniku husi ekipa PNDS iha nivel nasionál no munisipiu liu husi fo asistensia tekniku regular ba 
komunidade sira hodi bele halo finalizasaun ba projetus sira nebe’e mak seidauk remata.
Progresu fiziku ba projeitu faze I siklu 2 atinji ona 99,4.% no faze II siklu 2 atinji ona 99,3%. Projeitu 
17 maka iha prosesu finalizasaun, projeitu 2 maka kansela tamba dezastre natureza no mudansa 
klimatika no mos ba projeitu balun ne’ebé besik atu remata.

Atividade 3.2: Monitorizasaun no Supervisaun ba Projeitu PNDS

PNDS kontinua halo monitorizasaun ba projeitus PNDS nebe’e mak seidauk kompleta iha 30 sukus 
husi faze I no faze II. PNDS mos kontinua halo supervisaun no apoiu tékniku hodi halo finalizasaun 
konstrusaun OPS hamutuk 14. Konstrusaun uma OPS 9 mak kompleta ona no 5 iha prosesu 
finalizasaun konstrusaun.

2.4 Hametin Kordenasaun no Komunikasaun

Diretora PNDS, Dulce Guterres 
Junior desimina informasaun 
konaba PNDS wainhira hetan 
konvite hodi hala’o palestra ba 
partisipante treinamentu fasilitador 
World Vision nian iha salaun centru 
Juvenil, Taibesi Dili, 11/06/2018. 
Iha Palestra Diretora PNDS, 
Dulce Guterres Junior hateten 
implementasaun programa PNDS 
bazea ba enkuadramentu legais no 
enkuadramentu programa rasik.

Atividade 4.1: Enkontru ho World Vision

Figura 1. Diretora Nasional PNDS hala’o palestra ba partisipante 
treinamentu fasilitator World Vision

2.5 Igualidade Jéneru no Inkluzaun Sosial (JIS) Integradu iha PNDS

Atividade 4.2: Enkontru Koordenasaun Internal
PNDS nasionál realiza enkontru kordenasaun hodi halo diskusaun konaba revizaun matadalan 
implementasaun PNDS. Enkontru ida ne’e partisipa husi funsionáriu nasionál, Asesor nasionál no 
international.

Atividade 5.1: Planu Asaun Annual Jeneru no Inklusaun Sosial (JIS)

PNDS liu husi ekipa implementa atividade sira mak hanesan tuir mai ne’e:
•	 Kompleta ona radio talk show iha munisipiu tolu (3) hanesan: Baucau, Aileu no Bobonaro. Durante 

prosesu implementasaun talk show ne’e, Pontu Fokal Jeneru no Inkluzaun Sosial Munisipiu 
(PFJISM) mak lidera rasik hanesan moderador no orador sira mai husi membru EJS feto ida no 
ema ho defisiesia ida ne’ebé durante ne’e involve an iha atividades implementasun PNDS iha 
sira nia suku hanesan trabalhador ka membru EJS. Objetvu husi radio talk show ne’e mak atu fo 
oportunidade ba membru EJS feto no ema ho defisiensia sira ne’ebé durante ne’e involve ona 
iha PNDS hodi fahe sira nia esperensia liu husi radio komunidade ho nuneé sira bele enkoraja 
feto maluk no ema ho defisisensia sira seluk atu hola parte mos iha PNDS no hetan benefisiu 
husi PNDS. Informasaun ne’ebé fahe liu husi radio talk show mak hanesan: motivasaun partisipa 
iha PNDS, benefisiu husi PNDS, sasatan no solusaun iha PNDS.

•	 Dezenvolve video aprendizajem kona ba dezenvolvementu inklusivu ba fasilitador PNDS nian 
(learning DVD on inclusive development). DVD aprendizajem ne’e besik atu kompleta ona no 
agora dadauk tama ona iha faze lay out no editing. Objetivu husi DVD aprendizajem ne’e atu 
utiliza ba fasilitador PNDS sira hodi kumpriende kona ba pratika diak husi inkluzaun ema ho 
defisiensia sira iha PNDS tuir etapa 12 husi siklu implementasaun PNDS nian.

 

•	 Finaliza Planu Asaun 
Anual Jeneru no 
Inkluzaun Sosial 
(PAAJIS) nian ba tinan 
2018/2019, ho total 
31 atividades ne’ebé 
identifikadu hodi bele 
implementa durante 
tinan fiskal 2018/2019

•	 Finaliza matadalan 
implementasaun jeneru 
no inkluzaun sosial 
PNDS

Figura 2. Pontu Fokal JIS PNDS hamutuk ho representante feto halo talk 
show iha Municipiu Baucau

2.6 Atividade Adisional
2.6.1 Programa Retornu Ekonómiku Báziku (PREB)
PNDS nasionál liu husi ekipa PREB serbisu hamutuk ho PNDS municipius apoiu komunidade hodi 
halo atividade sira mak hanesan tuir mai ne:

•	 Hili prioridade iha Suku pilotu ba programa retornu ekonómiku báziku iha suku 3 hanesan –
Vaviquinia- Liquisa, Lalawa-Covalima no Laubuno-Ermera. Fasilitasaun prosesu hili prioridade 
ne’e uza metódu METAPLAN ne’ebé fasil no partisipativu tebes ba komunidade sira hodi deside 
no kontribui sira nian hanoin baseia ba potensialidade ekonómiku ne’ebé izisti iha sira nian Suku 
laran.

Figura 3. Komunidade Suku Vaviquinia, Munisipiu Liquisa partisipa iha hili prioridade ba PREB

•	 Halo enkontru kordenasaun nivel municipiu Pilotu idak-idak hanesan: Liquisa, Covalima no 
Ermera. Objetivu husi sorumutu ne’e: halibur hamutuk Autoridade Governu Munisipiú & parséiru 
seitorais sira hanesan; Administrador Munisipiú, Administrador Postu, Ministeriu Agrikultura e 
Peskas (MAP), Ministeriu Comercio Industria (MCI), Instituisaun de Apoiu ao Dezenvolvimentu 
Emprezarial (IADE), OXFAM-Fini Esperança, CARE & CRS-Justiça e Paz, hodi PNDS aprezenta 
fila fali sumariu rezultadu fasilitasaun METAPLAN husi komunidade no mos fo introdusaun jeral 
ba parséiru sira relasiona ba PNDS nian atividade/komponente retornu ekonómiku báziku.

Figura 4.Enkontru kordenasaun atividade PREB iha Municipiu Ermera

2.6.2 Uma ba Ofisial Polisia Suku (OPS)

Iha tinan 2017 Ministériu Administrasaun Estatál ho Ministériu Interior asina akordu ho kooperasaun 
husi Governu Nova Zelandia hodi implementa projeitu pilotu Uma ba Ofisial Polisia Suku (OPS) 
hamutuk 14 iha suku, iha 12 Munisipius no RAEOA. Konstrusaun komesa iha tinan 2017. Iha 20 
trimestre konstrusaun uma OPS atinje ona 89% ba progresu fíziku no suku 2 mak hala’o ona enkontru 
akontabilidade final.

PNDS no PNTL serbisu hamutuk hodi halo simbolika inagurasaun ba uma OPS iha Suku Wenunuk 
Postu Administrativo Metinaro, Municipiu Dili. Partisipante iha eventu refere mak Komandante Geral 
PNTL, Komandante PNTL municipius, Embaxada Nova Zelandia, Autoridade Municipiu, Diretora 
PNDS, autoridade lokal no komunidade.

Figura 5.  Uma OPS iha Suku Wenunuk, Munisipiu Dili

Figura 6. Inagurasaun Uma OPS iha Suku Wenunuk, Munisipiu Dili

2.6.3 Fatin Halimar (Playgrounds)
Iha tinan 2016 realiza asina ba akordu entre Ministériu Administrasaun Estatál ho Ministériu 
Edukasaun ho kooperasaun husi Governu Nova Zelandia hodi implementa projeitu pilotu ba fatin 
halimar (playgrounds) iha Pre-Eskolar 150. Iha trimestre ida ne’e PNDS halo enkontru koordensaun 
ho Governu Nova Zelandia hodi prepara planu implementasaun detalhu ba atividade ida ne’e. 
Dezenhu tekniku finaliza tiha ona. Prototipu 4 mak implementa ona iha Pre-Eskolar 4 no pilotu 
unidade 26 sei hahú konstrusaun iha fulan Outobro- Novembro 2018 iha 13 municipius, 26 Postu 
Administrativu no 26 sukus.

2.6.4 Peskiza
Avaliasaun ba Operasaun & Manutensaun Projeitu PNDS

Governu Australia liu husi Program Apoiu PNDS (PNDS-SP) halo ona finalizasaun ba avaliasaun 
konaba Operasaun no Manutensaun ba projetus PNDS ba siklu dahuluk. Avaliasaun ne’e halao ba 
iha projetus hamutuk 970 - 31% seitor be’e mos no saneamentu, 30% edifisiu no 27% estrada rural 
no ponte. Halao iha suku hamutuk 385 no intervista hamutuk ema nain 2687 (66% mane & 43% 
feto), husu konaba satisfasaun komunidadade ba projetus operasaun no manutensaun. Rezultadu 
hatudu katak funsionamentu husi projetus ho kategoria diak, ho variasaun ki’ik entre tipus projetus. 
Iha parte kualidade konstrusaun hatudu mos rezultadu diak. Iha suku 154 (40% husi total suku 
ne’ebé avalia), EOM se ativu hela. Iha suku 167 (43%) komunidade rasik mak estabelese ekipa 
jestaun ba operasaun no monitorizasaun grupo sira ne’e laos EOM nebe’e mak hari husi PNDS, 
no iha suku 64 (14%) grupo maneja operasaun no manutensaun la existe. Intervista ho EOM sira 
identifika katak 25% iha kobransa ba O&M. Osan ne’ebé sira koleta ho valor nebe’e mak la hanesan.

3. Konklusaun
Relatóriu ida ne’e aktualiza liu ba rezultadu implementasaun PNDS ne’ebé kobre fulan Abril- Junho 
2018 uza orsamentu Duodécimo. Ba 20 trimestre ida ne’e hanesan periodu ba finalizasaun projeitu 
Faze I siklus 2 no Faze II siklus 2, kontinua monitoriza  projeitu pilotu hari uma OPS, komesa atividade 
pilotu ba Programa Retornu Ekonómiku Báziku no reativa diskusaun kona-ba projeitu pilotu fatin 
halimar ba pre-eskolar.

Rezultadu implementasaun PNDS durante periodu ida ne’e konklui katak:

•	 	 Gastus orsamentu duodécimo hamutuk $77,383.62 ou atinji 39%;
•	 	 Projetus kontinuasaun husi 2017 progresu fiziku atinji ona 99,3% no sei finaliza projetus iha   	

	 terseiru trimester;
•	 	 Fo kapisitasaun ba funsionáriu 116, feto 93 no mane 93 ho apoiu husi FDCH (ema
	 nain 21), no Governu Australia (ema nain 95);
•	 	 Kontinua fo apoiu ba 13 Munisipiu hodi ajuda no hatama dadus PNDS iha MIS;
•	 	 Membru EJS 139 no komunidade 351 partisipa iha treinamentu suku husi
	 Fasilitador PNDS;
•	 	 Halo monitorizasaun ba projeitu PNDS iha 30 sukus no uma OPS 14 nomos 
	 inagura ona uma OPS iha Munisipiu Dili Suku Wenunuk;
•	 	 Kontinua halo enkontru koordenasaun ho seitores relevantes
•	 	 Implementa Planu Asaun Anual Jéneru no Inkluzaun Sosiál 2018-19;
•	 	 Halo konsultasaun konaba implementasaun programa fatin halimar (playground)
	 ba Pre-eskolar;
•	 	 Komesa implementasaun atividade pilotu ba PREB;
•	 	 Halo analiza konaba rezultadu peskiza kona-ba Operasaun no Manutensaun
	 projeitu PNDS.

PNDS kontinua hadia kualidade implementasaun programa hodi bele responde ba nesesidade 
báziku komunidade hodi bele aselera dezenvolvimentu inklusivu iha suku hotu.

Planu 30 Trimestre (Julhu - Setembru 2018)

4. Anexu

1) Relatóriu Finansa
2) EnkuadramentuPNDS
3) Relátoriu Planu Asaun Anual 20 Trimestre 2018

Anexu 1:
	 Relatóriu Fundus Infraestrutura - Junho 2018

Anexu 2: Enkuadramentu Programa Nasional Dezenvolvimentu Suku

Anexu 3: Relátoriu Planu Asaun Anual ba 20 Trimestre 2018

